
Annotatsiya: Ushbu maqola iqtisodiy resurslardan xizmat 

ko'rsatish korxonalarida foydalanish samaradorligini baholash 

mezonlarini o‘rganishga bag'ishlangan. Xizmat ko‘rsatish sohasida 

iqtisodiy resurslar, jumladan, mehnat, kapital va texnologiyaning 

roli va ahamiyati yoritilgan. Maqola moliyaviy ko'rsatkichlar, 

operativ samaradorlik, mijozlar qoniqishi va xodimlar samaradorligi 

kabi asosiy baholash mezonlarini tahlil qiladi. Shuningdek, KPI 

tizimi va Benchmarking usullari yordamida resurslardan samarali 

foydalanishni oshirish imkoniyatlari ko'rsatilgan. Olingan natijalar 

xizmat ko'rsatish korxonalarining raqobatbardoshligini yaxshilash 

va iqtisodiy samaradorlikni oshirishga xizmat qiladi.  

Kalit so‘zlar: KPI, Benchmarking, Samaradorlik, Iqtisodiy 

resurslar, inson resurslari, xizmat ko‘rsatish, moliyaviy 

ko'rsatkichlar, operativ samaradorlik, mijozlar qoniqishi, xodimlar 

samaradorligi. 

КРИТЕРИИ ОЦЕНКИ ЭФФЕКТИВНОСТИ 

ИСПОЛЬЗОВАНИЯ ЭКОНОМИЧЕСКИХ РЕСУРСОВ НА 

ПРЕДПРИЯТИЯХ СФЕРЫ УСЛУГ 

Аннотация: Данная статья посвящена исследованию 

критериев оценки эффективности использования 

экономических ресурсов на предприятиях сферы услуг. 

Подчеркивается роль и значение экономических ресурсов, 

включая труд, капитал и технологии, в сфере услуг. В статье 

анализируются ключевые критерии оценки, такие как 

финансовые показатели, операционная эффективность, 

удовлетворенность клиентов и эффективность работы 

сотрудников. Также показаны возможности повышения 

эффективности использования ресурсов с помощью системы 

KPI и методов бенчмаркинга. Полученные результаты служат 

повышению конкурентоспособности предприятий сферы услуг 

и повышению экономической эффективности.  

Ключевые слова: KPI, Бенчмаркинг, 

Производительность, Экономические ресурсы, человеческие 

ресурсы, предоставление услуг, финансовые показатели, 

операционная эффективность, удовлетворенность клиентов, 

эффективность сотрудников. 

CRITERIA FOR EVALUATING THE 

EFFECTIVENESS OF THE USE OF ECONOMIC RESOURCES 

IN SERVICE ENTERPRISES. 

Abstract: This article is devoted to the study of criteria for 

evaluating the efficiency of the use of economic resources in service 

enterprises. The role and importance of economic resources, 

including labor, capital, and technology, in the service sector is 

highlighted. The article analyzes key evaluation criteria such as 

financial performance, operational efficiency, customer satisfaction 

and employee performance. Also, the possibilities of increasing the 

effective use of resources with the help of KPI system and 

Benchmarking methods are shown. The obtained results serve to 

improve the competitiveness of service enterprises and increase 

economic efficiency. 

Samaradorlik tushunchasi 

murakkab, keng qamrovli kategoriya 

sifatida ilmiy adabiyotlarda (efficieny – 

inglizcha) bir qancha talqinga ega bo‘lib, 

u keng tarqalgan «efficieny» iborasi 

asosida samaradorlik, harakatchanlik, 

mahsuldorlik, harakatchanlik qobiliyati, 

operativlik kabi tushunchalar bilan 

izohlanadi. Bugungi kunda 

samaradorlikning koʼplab taʼriflari 

nafaqat iqtisodiyot fanlarida, balki 

boshqa yoʼnalishlardagi fanlarda ham 

qoʼllanilib kelinmoqda. 

Iqtisodiyot fanlarida 

«samaradorlik» tushunchasi keng va tor 

maʼnoda talqin qilinadi.  

Keng maʼnoda «Samaradorlik» 

tushunchasi – atrof muhitga samarali va 

adekvat yondashuv qobiliyati nisbiy 

samara, operatsiyalar va loyihalar 

sifatida talqin qilinadi.  

«Samaradorlik» mohiyatini 

aniqlashning yuqorida taʼrifini 

qaraydigan boʼlsak, uning bir qancha 

resurlari mavjudligini koʼrishimiz 

mumkin. Chunki bu tushuncha bir 

qancha mezonlar, xususiyatlar orqali 

ifodalanishi mumkin. Shuningdek, 

samaradorlik kategoriyasi isteʼmolni 

qondirish sifatida ham, ishlab 

chiqarishning maqsadga muvofiqligi 

sifatida ham, korxonalarning samarali 

shakllanishi sifatida va hakozo 

koʼrinishlarda namoyon boʼladi.  

«Samaradorlik» tushunchasi 

nihoyatda keng tushunchadir, u olingan 

samaraning sarflarga nisbatini aks 

ettiradi. Samaradorlashtirish – mehnat 

faoliyatining u yoki bu sohasida 

yuqoriroq natijalarga erishish va ushbu 

natijalarning birligiga sarflarni 

qiskartirish maqsadlarida eng yaxshi 

yechimlarni izlashdir.  

«Samaradorlik» kategoriyasi tor 

maʼnoda potentsial va real faoliyatlar 

natijasining umumiy tasnifini ifodalab, 

asosiy eʼtibor olingan natijalarga 

qaratiladi. 

Shuningdek, zamonaviy iqtisodiy 

nazariyada mehnat unumdorligining 

mohiyati J.B.Seyning chegaraviy 

unumdorlik hamda Dj.Klarkning 

unumdorlikni pasayib borish 

nazariyalariga asoslanadi. Chegaraviy 

unumdorlik nazariyasi jamiyatda 

daromad va qiymatning shakllanishi 

jarayonida qatnashuvchi omillarni 

unumdorlik tavsifiga egaligini bildiradi. 

Dj.Klarkning nazariyasiga asosan ishlab 

chiqarishning har bir omili muayyan 

chegaraviy unumdorlikga, unga muvofiq 

ravishda aniq mehnat muayyan bahoga 

ega boʼladi.  

Mavzuning dolzarbligi: 
Muayyan iqtisodiyot tarmoqlari singari 

xizmat koʼrsatish korxonalarida 

samaradorlik mezonlari va 

koʼrsatkichlari iqtisodiy va ijtimoiy 

samaradorlik mezonlariga boʼlinadi. 

Xizmat koʼrsatish sohasida iqtisodiy 

samaradorlikni oʼrganishda uning 

mohiyati, mezonlari va koʼrsatkichlarini 

toʼgʼri tushinish va hisoblab chiqish 

muhim ahamiyatga ega. Iqtisodiy 

samaradorlik sifat jihatdan hisoblab 

chiqilmasa va oʼlchanmasa, uni 

muntazam oshirib borish boʼyicha 

belgilangan tadbirlarni bajarib 

boʼlmaydi.  

Iqtisodiyotning innovatsion rivojlanishi 

sharoitida xizmat koʼrsatish 

korxonalarida mehnat resurslaridan 

samarali foydalanish ishlab chiqarish va 

xizmat koʼrsatish jarayonida uning 

ijtimoiy jihatlarini tadbiq etish ham 

muhim ahamiyatga ega. 

Xizmat koʼrsatish korxonalarida 

mehnatining ijtimoiy-iqtisodiy 

samaradorligi – bu kam mehnat sarfi va 

yuqori xizmat sifati orqali isteʼmolchilar 

ehtiyojini yuqori darajada qondirish 

uchun tovarlar va xizmatlar realizatsyasi 

bilan bogʼliq boʼlgan koʼp tomonlama 

faoliyat natijasida erishishda ijtimoiy va 

iqtisodiy samaradorlik balansining 

mehnat munosabatlari orqali aks 

ettirishdir. 

Xizmat koʼrsatish korxonalari 

faoliyatini muvoffaqiyatli boshqarish 

ularning shakllanish xususiyatlaridan 

kelib chiqqan holda ijtimoiy-iqtisodiy 

samaradorlikni oshirish yoʼnalishlari, 

mezonlari va kompleks baholash 

koʼrsatkichlarini tizmlashtirish hamda 

alohida belgilari boʼyicha guruhlab, 

tasniflashni zarur etadi. Bu esa xizmat 

koʼrsatish jarayonida iqtisodiy 

resurslardan foydalanish 

samaradorligini oshirish boʼyicha xulosa 

va tavsiyalar ishlab chiqish, xizmat 

koʼrsatish jarayonini optimalligini 

taʼminlash asosida uning miqdor va sifat 

ko‘rsatkichlarining real va potentsial 

imkonyatlaridan samarali foydalanishga 

shart-sharoit yaratadi. 

Xizmat ko‘rsatish korxonalarida 

iqtisodiy resurslardan samarali 

foydalanishni belgilovchi asosiy omillar 

va shart-sharoitlarni tadqiqoti uning 

asosiy mezonlarini aniqlash 

imkoniyatini beradi. Ular xizmat 

ko‘rsatish faoliyati samaradorligini 

ijtimoiy-iqtisodiy jihatdan 

takomillashtirishning asosiy 

yo‘nalishlarini tarkibiy qismlaridan biri 

hisoblanadi. Iqtisodiy resurslardan 

foydalanish samaradorligi atroflicha 

tahlil qilinsa, uning asosiy mezonlarini 

qamrab olish va koʼrsatkichlar tizimini 

shakllantirish qulaylashadi.  

Shuningdek, KPI tizimi va 

Benchmarking usullari yordamida 

xizmat ko‘rsatish korxonalarini samarali 

baholash mezonlaridan biri hisoblanadi. 

KPI (Key Performance Indicator) 

tizimi — bu tashkilotlar va 

kompaniyalar uchun muvaffaqiyat 

darajasini o'lchash va boshqarish uchun 

ishlatiladigan ko'rsatkichlar tizimidir. 

KPI'lar maqsad va strategiyalarni 

amalga oshirishda yordam beradi, 

shuningdek, inson resurslarini ish 

samaradorligini baholashda muhim 

ahamiyatga ega. 

KPI (Kalit Ishlash 

Ko'rsatkichlari): Bu tushuncha 20-

asrning 80-yillari va 90-yillarida 

korporativ boshqaruvda keng tarqala 

boshladi. KPI'lar ko'pincha dastlabki 

amaliyotlar, masalan, moliyaviy 

ko'rsatkichlar va ish faoliyatini baholash 

uchun ishlatilgan. Ular juda ko'p fanlar, 

shu jumladan iqtisodiyot, menejment va 

tizimlar nazariyasi kabi sohalardan kelib 

chiqadi. 

KPI tizimini rivojlantirishda muhim rol 

o'ynagan olimlar va mutaxassislar: 

Peter Drucker: U boshqaruv va ish 

faoliyatini o'lchash bo'yicha ko'plab 

asarlar yozgan.  

Kaplan va Norton: Ular "Balanced 

Scorecard" metodologiyasini ishlab 

chiqdilar, bu esa KPI'larni tizimli 

ravishda belgilash va baholashda muhim 

ahamiyatga ega ekanligini takidlab 

o‘tgan. 

Benchmarking: Ushbu tushuncha 

1970-yillarda rivojlana boshladi. U 

dastlab ishlab chiqarish jarayonlari va 

xizmat ko'rsatishda samaradorlikni 

oshirish uchun qo'llanildi. 

Benchmarking'ning asosiy maqsadi eng 

yaxshi amaliyotlarni o'rganish va o'z 

faoliyatini ularning darajasiga 

yetkazishdir. 

Benchmarking usulini rivojlantirishda 

muhim rol o'ynagan shaxslar: 

Robert Camp: U “benchmarking” 

terminini ommalashtirgan va bu 

jarayonni kengaytirgan. Uning 

"Benchmarking: The Search for Industry 

Best Practices that Lead to Superior 

Performance" asari ushbu usulni keng 

tarqalishiga yordam berdi. 

Masaaki Imai: U "Kaizen" (uzluksiz 

takomillashtirish) tamoyillarini ishlab 

chiqqan va benchmarking jarayonida 

uning o'rni haqida ko'plab tadqiqotlar 

olib borgan 

Xulosa: Xizmat koʼrsatish 

korxonalarining samaradorligini 

umumiy mezonini belgilashda ham 

hozircha yagona yondashuv mavjud 

emas. Baʼzi iqtisodchilar fikricha, 

xizmat koʼrsatish yuksak darajada 

boʼlgan va barcha resurslardan oqilona 

foydalangan holda aholining talabini 

toʼlaroq qondirish xoʼjalik faoliyati 

samaradorligining mezoni hisoblanadi. 

Koʼpgina iqtisodchilar xarid quvvatiga 

ega boʼlgan aholiga xalq isteʼmoli 

buyumlariga boʼlgan talabini qondirish 

darajasi xizmat koʼrsatish faoliyati 

samaradorligining umumiy mezoni 

hisoblanadi, deyishsa, boshqalar xizmat 

koʼrsatish jarayoni samaradorligi oʼzaro 

bogʼlangan asosiy koʼrsatkichlar tizimi 

bilan belgilanishi kerak, koʼrsatkichlarni 

bu tizimi xizmat koʼrsatishda yaratilgan 

yalpi daromadi miqdorini; aholiga 

koʼrsatiladigan xizmatlarining miqdorini 

toʼla aks ettiradi, deyishadi. Iqtisodiy 

resurslardan xizmat koʼrsatish 

korxonalarida foydalanish 

samaradorligini baholashda xalqaro 

talablarga mos mezonlar ishlab chiqilishi 

talab etladi. 

